
Kumaravirachitam Gauri Stava

ಕುಮಾರವಿರಚಿತಂ ಗೌರೀಸ್ತವಃ

ಸಾ ಗೌರೀ ಸುಖರಾಶಿರೇವ ಸುಕೃತಶ್ರೇಣೀಸುಧಾಸಾಗರಃ
ಸೌಂದರ್ಯದ್ರವವಾಹಿನೀ ಚ ಸತತಂ ಸಾ ವಾಹಿನೀ ಸಂಪದಾಂ .

ಆಪದ್ರಾಶಿವಿನಾಶಿನೀ ಖಲು ಮಹಾಪಾಪಾಶನೈಃ ಸಾ ಶನೈಃ
ಏತನ್ಮೇ ಶಯನಂ ಸಮೇತ್ಯ ಶಮುಮಾ ಮಹ್ಯಂ ಪ್ರದಾಸ್ಯತ್ಯಪಿ .. 1..

ಗೌರೀ ಶಾರದಪೂರ್ಣಚಂದ್ರವದನಾ ದೃಷ್ಟಾಽಪ್ಯಟೈರ್ಮುಹುಃ
ಕಷ್ಟಂ ದುಷ್ಟಮಪಾಕರಿಷ್ಯತಿ ಮುಹುಃ ಸ್ಪೃಷ್ಟಾ ಮುಖಾಂಭೋನಿಧಿಂ . (ದುಃಖಂ)
ಸೃಷ್ಟ್ವಾ ಸೃಷ್ಟಿವಿಚಕ್ಷಣಾ ಖಲು ಮುಹುರ್ದೃಷ್ಟಿಪ್ರವೃಷ್ಟಿಂ ಪರಾಂ
ಸ್ರಷ್ಟುರ್ದೃಷ್ಟಿವಿಶೇಷಯೋಷಿತ ತನುಂ ಕುರ್ಯಾದದೃಷ್ಟಾನ್ವಿತಂ .. 2.. (ಪೋಷಿತ)
ಭಾಗ್ಯೈರ್ಭೂರಿತಪಃಪ್ರಭಾವಭವನೈಃ ಸಂಭಾವನೀಯಾನ್ಮುಹುಃ
ಭಕ್ತಾಭೀಷ್ಟಫಲಪ್ರದಾನನಿಪುಣಾ ಸಾಽತಿಪ್ರವೀಣಾ ಕ್ಷಣಂ .

ಧ್ಯಾತಾಽಪಿ ಕ್ಷಣದಾ ಪ್ರತಿಕ್ಷಣಮತಿಶ್ಲಕ್ಷ್ಣಂ ಭವಾನೀ ಕದಾ
ದ್ರಷ್ಟವ್ಯಾ ನಯನಶ್ರಮಾಪಹರಣಂ ಕರ್ತವ್ಯಮತ್ಯಾದರೈಃ .. 3..
ಧನ್ಯಾನಾಂ ಭವನೇಷು ಸಾ ಗಿರಿಸುತಾ ವಿನ್ಯಸ್ಯ ಪಾದಾಂಬುಜಂ
ಸ್ಥಿತ್ವಾ ಸಾ ಕ್ಷಣಮಾತ್ರಮಾದರಯುತಾ ತದ್ದ್ವಾರಪಾಲಾಂಗಣೇ .

ಇಚ್ಛಂತೀ ಕಮಲಾವಿಲಾಸಮಸಕೃತ್ ತದ್ದ್ವಾರಪಾಲಾಂಗಣೇ-
ಪ್ಯಾಲಸ್ಥೇನ ವಿನಾ ರಮಾವಿಹರಣಂ ಸಾ ಕರ್ತುಮನ್ವಿಚ್ಛತಿ .. 4..

ದೇವಾನಾಮಪಿ ವಂದ್ಯ ಏವ ಸತತಂಯತ್ಪಾದುಕಾರಾಧಕಃ
ತತ್ಪಾದಾಂಬುರುಹಂ ಸ್ಮರಂತಿ ಸುಕೃತೈಃ ಕಾಂತೈರನಂತೈರಪಿ .

ತನ್ಮಾತ್ರಸ್ಮರಣೇನ ಸುಂದರತರೇ ಸಾಪೀಂದಿರಾಮಂದಿರೇ
ತತ್ಸೇವಾನಿರತಾ ಕದಾಪಿ ವಿರತಾ ಶ್ರಾಂತಾ ನ ಸಂಜಾಯತೇ .. 5..

ಜಾತಶ್ಚೇಜ್ಜನನೀಮನೋಜ್ಞಜಠರೇ ಗೌರೀಪದಾಂಭೋರುಹಂ
ಸ್ಮೃತ್ವಾ ಭೂಪತಿತಾಮುಪೇತ್ಯ ಬಹುಧಾ ಭುಕ್ತ್ವಾಽಪಿ ಭೋಗಾನ್ ಬಹೂನ್ .

ಕುರ್ವನ್ ಶಾಂಭವಪಾಲನಂ ಬಹುಧನೈಃ ಕುರ್ವನ್ ಶಿವಾರಾಧನಂ
ಕಾಶೀಂ ಪ್ರಾಪ್ಯ ವಿಮುಚ್ಯತೇ ಮುನಿವರಾರಾಧ್ಯಾಮಸಾಧ್ಯಾಮಪಿ .. 6..

ದೃಷ್ಟಾ ಚೇದ್ಗಿರಿರಾಜರಾಜತನಯಾ ನೇತ್ರೋತ್ಸವೋ ಜಾಯತೇ
ಸರ್ವಾಂಗಂ ಪುಲಕಾಂಚಿತಂ ಚ ನ ಮನಃ ಕಿಂ ತತ್ ಪ್ರಸನ್ನಂ ಮಮ .

ಕುಮಾರವಿರಚಿತಂ ಗೌರೀಸ್ತವಃ

ನಿತ್ಯಾನಂದಸುಧಾಪ್ರಸಾರಲಹರೀಕಲ್ಲೋಲಮಾಲಾಕುಲಃ
ಕಾಲಂ ಕಿಂ ನ ನಯಾಮಿ ಕಾಲಕಲನಾ ಸಾ ಕಾಲಕಾಲಸ್ಯ ಮೇ .. 7..

..ಇತಿ ಶಿವರಹಸ್ಯಾಂತರ್ಗತೇ ಕುಮಾರವಿರಚಿತಂ ಗೌರೀಸ್ತವಃ ಸಂಪೂರ್ಣಃ ..
- .. ಶ್ರೀಶಿವರಹಸ್ಯಂ .ಹರಾಖ್ಯಃ ತೃತೀಯಾಂಶಃ .ಪೂರ್ವಾರ್ಧಂ .ಅಧ್ಯಾಯಃ 13. 60-
66..

- .. shrIshivarahasyam . harAkhyaH tRRitIyAMshaH . pUrvArdham . adhyAyaH 13. 60-

66..

